
ᒐᕙᒪᑐᖃᖅᑯᓐᓂᑦ, ᑲᓇᑕᒥᑦ ᒥᓂᔅᑕᐅᑏᑦ ᐅᓂᒃᑳᓕᐊᖏᑦ  
 
ᐅᓪᓗᖅ: ᓯᑎᑉᐱᕆ, 5, 2019-ᒥᑦ 
 
ᑕᐃᔭᐅᔪᖅ:  ᑲᑎᒪᑎᓪᓗᒋᑦ ᑲᑎᒪᔩᑦ ᒐᕙᒪᑐᖃᒃᑯᓐᓂ,  ᑲᓇᑕᒥᐅᑦ ᒥᓂᔅᑕᐃᑦ ᐱᔭᒃᓴᖃᖅᑐᑦ 
ᐃᓄᓕᕆᓂᕐᒧᑦ, ᐄᑉᐳ 23-24, 2029-ᒥᑦ 
    
ᓴᖅᑭᑎᑦᑎᔪᑦ ᐃᖅᑲᓇᐃᔭᕐᕕᒃ(ᕖᑦ):  ᐃᓄᓕᕆᔨᒃᑯᑦ     
 
ᐃᓚᐅᔪᑦ ᒥᓂᔅᑕᑦ ᐊᒻᒪ/ᐅᕝᕙᓘᓐᓃᑦ ᓂᕈᐊᖅᑕᐅᓯᒪᔪᑦ ᑕᒪᕐᒥᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᑦ 
ᐅᑭᐅᖅᑕᖅᑐᒥᒡᓗ, ᑭᓯᐊᓂ ᐋᐴᑕ, ᓃᕙᓐᓛᓐ ᐊᒻᒪ ᓛᐸᑐᐊ, ᐅᐸᓚᐅᖏᑦᑐᑦ.1 ᒐᕙᒪᑐᖃᒃᑯᑦ 
ᒥᓂᔅᑕᑦ ᐃᓄᓕᕆᓂᕐᒧᑦ, ᓱᕈᓯᕐᓄᑦ ᐃᓄᓕᕆᓂᕐᒧᓪᓗ ᐱᕙᓪᓕᐊᔪᓕᕆᔨ, (ᒥᓂᔅᑕ ᑐᑯᓗᔅ), ᐊᒻᒪ 
ᒐᕙᒪᑐᖃᒃᑯᑦ ᒥᓂᔅᑕ ᑭᒃᑐᐃᓐᓇᕐᓄᑦ ᐱᔨᑦᑎᕋᖅᑏᑦ ᓂᐅᕕᖃᑦᑕᕐᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᓪᓗ 
(ᒥᓂᔅᑕ ᖁᐊᑑᕐ) ᐅᐸᓚᐅᖅᐳᑦ ᐄᑉᐳ 23 ᐊᒻᒪ 24−ᒥᑦ.   
 
ᓄᓇᕗᒻᒥᑦ ᓂᕈᐊᖅᑕᐅᓯᒪᔪᑦ ᑲᑎᒪᖃᑕᐅᓚᐅᖅᐳᑦ ᒥᓂᔅᑕ ᐃᓄᓕᕆᔨᒃᑯᓐᓄᑦ, ᑐᒡᓕᐊ ᒥᓂᔅᑕ ᐊᒻᒪ 
ᐊᑐᐊᒐᓕᕆᔨᒻᒪᕆᒃ ᖃᐅᔨᓴᖅᑎ.   
 
ᐅᖃᐅᓯᐅᓚᐅᖅᑐᑦ ᓄᓇᕗᒻᒥᓪᓗ ᖃᓄᐃᓕᖓ(ᖏᑦ) 
 
ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ 
ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᒥᓂᔅᑕᖏᑦ ᑲᑎᒪᓚᐅᖅᐳᑦ ᐅᖃᐅᓯᖃᕆᐊᖃᖅᑐᖢᑎᑦ 
ᒐᕙᒪᑐᖃᒃᑯᑦ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐃᓱᒪᒃᓴᖅᓯᐅᕆᐊᖅᑐᖃᑕᐅᓗᑎᑦ, 
ᑮᓇᐅᔭᓕᐅᓗᐊᖅᐸᖏᑦᑐᓄᑦ ᐱᖁᑎᓂ ᐱᔨᑦᑎᐅᑎᓂᒡᓗ ᐴᖅᓯᒪᔪᖃᖅᑎᑦᑎᔩᑦ ᐊᒻᒪ 
ᓂᕿᖃᐃᓐᓇᕐᓂᕐᒧᑦ.  ᑲᓇᑕᒥᑦ ᒥᓂᔅᑕᐃᑦ ᐅᓪᓗᒥᒨᖓᔪᓂ ᑐᓴᐅᒪᑎᑦᑎᓚᐅᖅᐳᑦ 
ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐱᓇᓱᐊᖅᑕᐅᔪᓂ ᒪᓕᒐᕐᓂ ᐊᐅᓚᑕᐅᕝᕕᒋᔭᖏᓐᓂ.   
 
ᒥᓂᔅᑕ ᐃᓄᓕᕆᔨᒃᑯᓐᓄᑦ ᐅᖃᐅᓯᖃᓚᐅᖅᐳᖅ ᓄᓇᕗᑦ ᒐᕙᒪᖓᓂ ᐅᐸᓚᐃᖓᐃᔭᐅᑎᓐᓂ 
ᐊᔪᖅᓴᓐᓃᖅᐸᓪᓕᖅᑎᑦᑎᓂᕐᒧᑦ, ᐱᖃᑕᐅᓗᑎᒃ ᑲᑎᒪᔩᑦ ᐊᔪᖅᓴᓐᓃᖅᐸᓪᓕᖅᑎᑦᑎᓂᕐᒧᑦ ᐊᒻᒪ 
ᒪᑭᒪᓂᖅ II, ᑐᓴᐅᒪᖃᑕᐅᑎᓪᓗᒋᑦ ᐅᐸᓗᖓᐃᓂᕐᒧᑦ ᐊᔪᖅᓴᓐᓃᖅᐸᓪᓕᖅᑎᑦᑎᓂᕐᒧᑦ.  ᒥᓂᔅᑕ 
ᐅᖃᐅᓯᖃᓚᐅᖅᐳᖅ ᐃᑲᔫᓯᐊᓕᕆᓂᕐᒧᑦ ᐋᖅᑭᒋᐊᖅᑎᑦᑎᓇᓱᐊᖅᑕᖓᓂ ᐃᖅᑲᓇᐃᔭᕐᕕᐊᓂ 
ᓴᙱᓂᖅᑖᕈᑎᐅᓇᓱᐊᖅᑐᓂ ᑲᔪᓯᔪᓐᓇᖁᓗᒍ ᐊᒻᒪ ᐃᑲᔪᕐᓂᖅᓴᐅᓕᖁᓗᒋᑦ ᐊᐃᑉᐸᖃᖏᑦᑐᑦ.  
 
ᒐᕙᒪᑐᖃᒃᑯᑦ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐸᕐᓇᐅᑕ.  
ᑲᑎᒪᑎᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ, ᒥᓂᔅᑕ ᑐᑯᔅ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ 
ᐸᕐᓇᐅᑕᓂ ᑕᑯᓇᒃᑎᑦᑎᓚᐅᖅᐳᖅ ᓇᓗᓇᐃᖅᓯᒪᓪᓗᓂ ᐊᐅᓚᑕᐅᓂᖓᓂ ᐊᒻᒪ ᐅᖃᐅᔾᔨᔨᓂ 
ᐱᓕᕆᐊᖑᖃᑦᑕᖅᑐᓂ ᑕᔅᓱᒥᖓ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂ 
ᐃᖅᑲᓇᐃᔭᖅᑎᒻᒪᕆᖏᓐᓂᒡᓗ.  2019−ᒥᑦ ᑮᓇᐅᔭᕐᓂᑦ ᐊᑐᖅᑐᒃᓴᓂ ᒥᓂᔅᑕ ᑐᑯᔅ 
ᐅᓪᓗᒥᒨᖓᔪᓂ ᐱᓇᓱᐊᖅᑖᐅᕋᑕᐅᓚᐅᖅᑐᒥᑦ ᐱᖁᔭᒃᓴᖅ ᑲᔪᓯᑎᓪᓗᒍ ᑲᓇᑕᒥᑦ 

                                                 
1ᐳᕆᓐᔅ ᐊᑦᕗᑦ ᕿᑭᖅᑕᖓᓂ ᓂᕈᐊᖅᑕᐅᓯᒪᔪᑦ ᑲᑎᒪᖃᑕᐅᓚᐅᖅᑐᑦ ᐅᖄᓚᐅᑎᒃᑯᑦ ᑐᓴᖅᓴᐅᓗᑎᑦ  



ᓯᕗᓪᓕᐅᖅᐸᖓᓂ ᐊᔪᖅᓴᕈᓐᓃᖅᑎᑦᑎᓇᓱᐊᕐᓂᒧᑦ ᐊᒻᒪ ᑲᓇᑕᒥᑦ ᐅᖃᐅᔾᔨᔩᑦ ᑲᑎᒪᔨᖏᓐᓄᑦ 
ᐊᔪᖅᓴᕐᓂᒧᑦ ᒪᓕᒐᙳᖅᑎᑕᐅᓗᓂ.   
 
ᑲᓇᑕᒥᑦ ᒥᓂᔅᑕᑦ ᓇᓗᓇᐃᖅᓯᒪᔪᑦ ᐅᖃᐅᓯᒃᓴᖏᑦ ᐃᓱᒫᓗᑎᖏᓪᓗ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ, 
ᐱᖃᓯᔾᔨᕗᑦ ᐅᑯᓂᖓ:  

• ᐃᓱᒫᓗᑎᑦ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᑐᕌᖓᑲᐅᑎᒋᓂᖓ ᐱᕙᓪᓕᐊᓂᕐᒧᑦ 
ᐃᓅᖃᑎᒌᓄᓪᓗ ᖃᓄᐃᓕᕐᓂᖏᓐᓂᒃ,  

• ᑮᓇᐅᔭᒃᓴᓚᐅᖅᐸᖏᑦᑐᓄᑦ ᐱᖁᑎᓂ ᐱᔨᑦᑎᐅᓂᒡᓗ ᑲᑎᑕᐅᓯᒪᔪᑦ ᐊᑐᖅᑕᐅᖃᑦᑕᖅᐳᑦ 
ᐊᔪᖅᓴᖅᑐᓄᑦ.  ᐃᓚᓯᒃᑲᓐᓂᕆᐊᖃᕐᒪᑦ ᐊᑐᖅᑕᐅᔪᓐᓇᖅᑐᓂ ᐊᑑᑎᖃᕈᓐᓇᖅᑐᓂ 
ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐸᕐᓇᐅᑎᐊᓂ.  ᑖᓐᓇ ᐱᖃᓯᐅᑎᕗᖅ ᐅᑭᐅᖅᑕᖅᑐᒥᐅᓄᑦ 
ᑮᓇᐅᔭᒃᓴᓚᐅᖅᐸᖏᑦᑐᓄᑦ ᐱᖁᑎᓂ ᐱᔨᑦᑎᐅᓂᒡᓗ ᑲᑎᑕᐅᓯᒪᔪᑦ ᑐᓴᐅᒪᑎᑕᐅᓚᐅᖅᐳᑦ.  
ᒥᓂᔅᑕ ᑐᑯᔅ ᐃᓕᓴᕆᓚᐅᖅᐹᑦ ᑕᔅᓱᒧᖓ ᐊᑲᐅᓯᑕᐅᔾᔫᒥᔭᕆᐊᓕᒃ; ᐊᒻᒪ  

• ᒐᕙᒪᑐᖃᒃᑯᑦ ᐊᑐᖃᑦᑕᖅᐳᑦ ᑖᒃᓰᓂ ᑮᓇᐅᔾᔭᒃᓴᖅᑕᐅᔪᓂ ᐃᖅᑲᓇᐃᔮᒧᓪᓗ ᓇᓪᓕᐅᒃᑯᒫᑦ 
ᐊᑐᐃᓐᓇᐅᒃᑲᓐᓂᖁᓗᒋᑦ.   

 
ᒥᓂᔅᑕᑦ ᐊᖏᓚᐅᖅᓯᒪᕗᑦ ᑲᓇᑕᒥᑦ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ 
ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐅᖃᐅᔾᔨᔨᖏᓐᓄᑦ ᑲᑎᒪᔨᕋᓛᖏᓐᓄᑦ ᐱᕙᓪᓕᐊᖏᓐᓇᕐᓗᑎᑦ 
ᐅᓪᓗᒥᐅᔪᖅ ᐱᓕᕆᐊᒥᖕᓂᑦ ᐸᕐᓇᐃᖏᓐᓇᕐᓗᑎᑦ ᑐᓴᐅᒪᑎᑦᑎᓗᑎᒡᓗ ᐊᒻᒪ ᐊᑲᐅᓂᖅᐹᒥᑦ 
ᐱᓕᕆᐊᖑᔪᓐᓇᖅᑐᓂ.   
 
ᑲᓇᑕᒥᑦ ᐃᓕᓐᓂᐊᕐᕕᖕᓂᑦ ᓂᕆᑎᑕᐅᖃᑦᑕᖅᑎᓪᓗᒋᑦ 
ᑲᓇᑕᒥᑦ ᐃᓕᓐᓂᐊᕐᕕᖕᓂᑦ ᓂᕆᑎᑕᐅᖃᑦᑕᖅᑎᓪᓗᒋᑦ ᐅᖃᐅᓯᖃᓚᐅᖅᐳᖅ ᒥᓂᔅᑕ ᑐᑯᔅ, 
2019−ᒥᑦ ᑮᓇᐅᔭᕐᓂᑦ ᐊᑐᖅᑐᒃᓴᓂ ᓄᑖᖅ ᒐᕙᒪᑐᖃᒃᑯᓐᓂ ᐱᓇᓱᐊᖅᑕᖏᓐᓂ 
ᐅᓐᓂᖅᓯᐅᕈᑎᐅᓚᐅᖅᑕᒥᓂ.  
 
ᒥᓂᔅᑕᑦ ᓇᓗᓇᐃᖅᓯᓚᐅᖅᐳᑦ ᐅᖃᐅᓯᖃᖅᖢᑎᒡᓗ ᐱᓕᕆᐊᒃᓴᒥᓂ ᐊᓯᔾᔩᑐᐃᓐᓇᕆᐊᖃᖅᖢᑎᒃ 
ᐊᒃᓱᕈᖕᓇᖅᑐᓂ ᒐᕙᒪᑐᖃᒃᑯᓐᓂ ᐅᑯᐊᖑᓗᑎᒃ:  

• ᓂᕿᓂ ᐃᓕᓐᓂᐊᕐᕕᖕᓂᑦ ᑐᕌᒐᕆᔭᐅᖏᑦᑐᓂ ᓄᓇᓕᖕᓂᑦ ᑲᓇᑕᒥᑦ ᐃᓄᓕᕆᔨᒃᑯᓐᓂ 
ᑕᒪᕐᒥᑲᓴᒃᖢᑎᒃ.  ᐃᓗᐊᓂ ᐊᐅᓚᑕᐅᔪᓂ ᐊᓯᖏᓐᓂ ᐃᖅᑲᓇᐃᔭᕐᕕᖕᓂᑦ (ᓲᕐᓗ 
ᐃᓕᓐᓂᐊᖅᑐᓕᕆᔨᒃᑯᑦ) ᐱᔭᕆᐊᖃᖅᑎᓪᓗᒋᑦ;   

• ᐱᓕᕆᐊᒃᓴᑦ ᓴᓇᐅᔭᐅᔪᑦ ᑐᕌᒐᖃᕆᐊᖃᖅᐳᑦ ᐊᑲᐅᓕᐅᕈᑎ ᓇᒦᓐᓂᕆᔭᖏᓐᓂ, ᓲᕐᓗ 
ᓄᓇᓖᑦ ᐅᑭᐅᖅᑕᖅᑐᒥᑦ ᐅᖓᓯᒌᒃᑐᓂ;  

• ᓱᕈᓰᑦ ᖃᓄᐃᖏᑦᑎᐊᖁᓗᒋᑦ ᓂᖀᑦ ᓄᑖᖑᔪᑦ ᐃᑲᔫᑎᐅᓂᖅᐹᖑᖃᑦᑕᕋᒥ; ᐊᒻᒪ  
• ᒪᓕᒐᕐᓂᑦ ᐊᐅᓚᑕᐅᔪᑦ ᐱᓕᕆᐊᒃᓴᖏᑦ ᐊᐅᓚᑕᐅᔭᕆᐊᖃᓲᙳᒪᑕ 

ᐃᓱᒪᒋᔭᐅᖃᑦᑕᕆᐊᓖᓗ ᓄᓇᓕᖕᓂᖔᖅᑐᓂ ᐱᓇᓱᐊᖅᑕᐅᔪᓂ ᐊᒻᒪ ᑲᔪᖏᖅᓴᖅᑕᐅᓗᑎᑦ 
ᐊᓯᖏᑦ ᓇᖕᒥᓂᖃᖅᑎᖃᖅᑏᑦ.  

 
ᒥᓂᔅᑕᑦ ᐊᖏᖅᓯᒪᕗᑦ ᒐᕙᒪᑐᖃᒃᑯᑦ ᐊᐅᓚᑦᑎᔨᖏᑦ ᐅᐸᓗᖓᐃᕐᓗᑎᑦ, ᐱᖃᑕᐅᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ, ᓇᓗᓇᐃᖅᓯᓗᑎᑦ ᐱᓇᓱᐊᖅᑕᐅᔪᓂ ᐃᓱᒪᒃᓴᖅᓯᐅᕐᓗᑎᒡᓗ ᖃᓄᖅ 
ᓄᑖᓂ ᐱᓕᕆᐊᒃᓴᖃᕈᓐᓇᕐᒪᖔᑕ.  
 



ᐊᖏᕋᖃᙱᓐᓂᖅ 
ᒥᓂᔅᑕ ᑐᑯᔅ ᐅᓪᓗᒥᒨᖓᔪᓂ ᑐᓴᐅᒪᑎᑦᑎᓚᐅᖅᐳᖅ “ᐊᖏᕋᖅᑖᕈᓐᓇᖅᓯᓂᕐᒧᑦ”:  ᑲᓇᑕᒥᑦ 
ᐊᖏᕋᖃᖏᓐᓂᕐᒧᑦ ᐸᕐᓇᐅᑎ”, ᐱᒋᐊᖅᑎᑦᑎᓚᐅᖅᓯᒪᕗᑦ ᐃᑉᐳ 1, 2019−ᒥᑦ.  ᑲᓇᑕᒥᑦ 
ᐃᒡᓕᖃᕐᓂᕐᒧᑦ ᐸᕐᓇᐅᑕᖃᑕᐅᒋᕗᖅ ᐊᖏᕋᖅᑖᕈᓐᓇᖅᓯᓂᕐᒧᑦ, ᓴᖅᑭᑕᐅᓯᒪᕗᑦ 
ᐃᑲᔪᖅᑕᐅᔪᓐᓇᖁᓗᒋᑦ ᐸᖅᑭᔭᐅᒋᐊᓕᖕᓂᑦ ᑲᓇᑕᒥᐅᓂ ᐊᑦᑕᕐᓇᖅᑐᒦᖁᓇᒋᑦ, 
ᖃᓄᐃᖏᑦᑎᐊᕐᓗᑎᑦ ᐊᒻᒪ ᐊᑭᑐᓗᐊᖏᑦᑐᒧᑦ ᐃᒡᓗᑖᖅᑐᖁᓗᒋᑦ.  ᓄᓇᓕᖕᓂᑦ ᒐᕙᒪᑐᖃᒃᑯᑦ 
ᐸᕐᓇᒃᓯᒪᔭᖓᑦ ᐱᓕᕆᐊᖑᓯᒪᕗᖅ ᐋᖅᑭᒃᓱᐃᓗᑎᑦ ᑲᒪᕙᒡᓗᑎᒡᓗ ᑎᑎᖅᑲᑎᒍᑦ 
ᐃᓱᒪᒃᓴᖅᓯᐅᕈᓐᓇᖅᓯᓗᑎᑦ ᓄᓇᓕᖕᓂᙶᖅᑐᓂ, ᑐᕌᒐᐅᓕᕈᓐᓇᖅᓯᖁᓗᒋᓪᓗ ᓄᓇᓖᑦ 
ᓯᕗᓪᓕᐅᔾᔭᖏᓐᓂᒃ.  
 
ᒥᓂᔅᑕ ᑐᑲᔅ ᖃᐃᖁᔨᓚᐅᖅᓯᒪᕗᖅ ᑲᓇᑕᒥᑦ ᒥᓂᔅᑕᓄᑦ ᐃᑲᔪᖁᔨᓗᓂ ᓄᑖᓂ ᐸᕐᓇᒃᑕᒥᓂ 
ᐱᓕᕆᐊᖃᖁᔨᓪᓗᓂ, ᖃᐅᔨᓴᕐᓗᑎᒡᓗ ᓴᙱᓂᖅᑖᖁᓗᒍ ᐊᐅᓚᑕᐅᔪᓐᓇᖅᑐᓂ 
ᐊᖏᕋᖃᖏᓐᓂᕐᒧᑦ ᐱᓕᕆᐊᖑᔪᓐᓇᖅᑐᓂ.  ᑲᓇᑕᒥᑦ ᒥᓂᔅᑕᐅᔪᑦ 2ᑐᓴᐅᒪᑎᑦᑎᓚᐅᖅᐳᑦ 
ᐃᑲᔪᕈᒪᓪᓗᑎᑦ ᐸᕐᓇᒃᑕᒥᓂ, ᑭᓯᐊᓂ ᓇᓗᓇᐃᖅᓯᒪᓚᐅᖅᐳᑦ ᐊᕕᒃᑐᖅᓯᒪᓂ ᐊᒃᓱᕉᑕᐅᖃᑦᑕᖅᑐᓂ 
ᑕᑯᓇᒋᐊᖃᖅᑎᓪᓗᒋᑦ ᐊᒻᒪ ᐸᕐᓇᑕᐅᔪᖅ ᐱᓕᕆᐊᖑᔭᕆᐊᖃᑦᑎᐊᕐᓂᖓᓄᑦ.   
 
ᑲᓇᑕᒥᑦ ᑎᑎᖃᖅᓂ ᑐᓴᐅᒪᖃᑦᑕᐅᑎᓪᓗᒋᑦ  
ᑲᓇᑕᒥᑦ ᒥᓂᔅᑕᐅᔪᑦ ᑲᑎᒪᔾᔪᑎᒋᔭᒥᓂ ᐅᖃᖃᑎᒌᒃᖢᑎᒃ ᑐᓴᐅᒪᖃᑕᐅᑎᔭᕆᐊᖃᓪᓚᕆᖕᓂᖏᓐᓄᑦ 
ᒐᕙᒪᑐᖃᒃᑯᓐᓂ.  ᐅᑭᐅᖅᑕᖅᑐᒥᑦ ᒥᓂᔅᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᐊᑲᐅᖏᓕᐅᕈᑎᖏᓐᓂ, 
ᑎᑎᖅᑲᖏᓐᓂ ᑐᓴᐅᒪᖃᑦᑕᐅᑎᔪᒪᓕᓚᐅᖅᐳᑦ.   
 
ᒐᕙᒪᑐᖃᒃᑯᑦ ᑲᑎᓐᓂᕆᓚᐅᖅᑕᖓᓂ, ᑲᓇᑕᒥᑦ ᒥᓂᔅᑕᐅᔪᑦ ᐊᑲᐅᖏᓕᐅᕈᑎᓂ 
ᑐᓴᐅᒪᑎᑦᑎᔪᓐᓇᖅᓯᒪᐅᖅᐳᑦ ᐊᑐᐃᓐᓇᕈᖅᑎᑦᑎᖁᔨᓗᑎᑦ ᒐᕙᒪᑐᖃᒃᑯᑦ ᑎᑎᖅᑲᖁᑎᖏᓐᓂ 
(ᑎᑎᖅᑲᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᓱᕈᓯᐊᕿᓂ ᑕᐃᒪᓐᓇᕈᔪᒃ).  ᓇᓗᓇᐃᖅᓯᓚᐅᕆᕗᑦ 
ᒪᓕᒐᖅᑎᒍᑦ ᑲᙳᓇᖅᑐᓂ ᑐᓴᖅᑕᐅᒋᐊᖃᖏᑦᑐᓂᒡᓗ ᐊᑲᐅᖏᓕᐅᕈᑎᖃᕋᒥ ᑐᕌᖓᔪᓂ 
ᑐᓴᒐᒃᓴᓂ ᒐᕙᒪᑐᖃᒃᑯᑦ ᒪᓕᒐᕐᓂᑦ ᐊᐅᓚᑕᐅᔪᓂ.  ᒥᓂᔅᑕ ᑐᑯᔅ ᓇᓗᓇᐃᖅᓯᓚᐅᖅᐳᖅ 
ᒐᕙᒪᑐᒃᑲᒃᑯᑦ ᐅᖃᐅᕈᓐᓇᑦᑎᐊᕐᓂᖏᓐᓄᑦ ᐱᓕᕆᐊᖃᑎᒋᓗᒋᑦ ᑎᑎᖅᑲᖁᑎᖏᓐᓂ ᑕᐅᖅᓰᓗᑎᑦ 
ᑐᕌᖅᑎᓗᑎᒡᓗ ᒪᓕᒐᖅᑎᒎᖓᔪᓂ ᑲᙳᓇᖅᑐᓂ ᑐᓴᖅᑕᐅᒋᐊᖃᖏᑦᑐᓂᒡᓗ ᐱᔭᕆᐊᖅᑐᔪᓂ.  
 
ᒥᓂᔅᑕ ᐊᖏᓚᐅᖅᓯᒪᕗᑦ ᒐᕙᒪᑐᖃᒃᑯᓐᓂ ᐃᓄᖕᓄᑦ ᐱᕙᓪᓕᐊᒍᑎᓂ ᖃᐅᔨᓴᖁᔨᓗᑎᒃ 
ᑐᓴᒐᒃᓴᓕᕆᔨᓐᑯᓐᓂᒡᓗ ᑲᑎᒪᔨᕋᓛᖏᓐᓂ ᖃᐅᔨᓴᖅᓗᑎᒃ ᐅᓪᓗᒥᒨᖓᔪᓂ ᑎᑎᖅᑲᓂ 
ᑐᓴᐅᒪᖃᑦᑕᐅᑎᓇᓱᐊᖅᖢᑎᒃ ᓇᓗᓇᐃᕈᑎᐅᔪᓐᓇᖅᑐᓂᒡᓗ ᐊᑲᐅᓯᑎᑦᑎᔫᒥᖁᓗᒍ.   
 
ᐃᓄᖕᓅᖓᔪᑦ ᐋᖅᑭᒋᐊᖅᑕᐅᑎᓪᓗᒋᑦ/ᐃᓅᖕᓅᖓᔪᑦ ᑮᓇᐅᔭᓕᕆᔾᔪᑕᐅᔪᑦ  
ᒐᕙᒪᑐᖃᒃᑯᑦ ᑲᑎᒪᓚᐅᖅᑎᓪᓗᒋᑦ, ᑲᓇᑕᒥᑦ ᒥᓂᔅᑕᐃ ᑲᑎᓚᐅᕆᕗᑦ ᐅᖃᐅᓯᕈᒪᓪᓗᑎᒃ ᐃᓄᖕᓄᑦ 
ᑮᓇᐅᔭᖅᑖᖅᑎᑦᑎᓂᕐᒧᑦ ᑮᓇᐅᔭᒃᓴᕈᑎᐅᔪᓂ ᐊᒻᒪ ᐊᑐᐃᓐᓇᐅᑎᑦᑎᔨᓄᑦ.  ᑲᓇᑕᒥᑦ ᒥᓂᔅᑕᑦ 
ᐊᖏᓚᐅᖅᓯᒪᕗᑦ ᑐᓴᑲᓐᓂᕆᐊᖃᕐᓂᕐᒥᓂᒃ ᒐᕙᒪᑐᒃᑯᓐᓂ.  
 
ᒐᕙᒪᒃᑐᖃᒃᑯᑦ ᑲᓇᑕᒥᐅᑦ ᑲᑎᒪᔨᖏᑦ, ᒥᓂᔅᑕ ᑐᑯᔅ ᑐᓴᐅᒪᑎᑦᑎᓚᐅᖅᐳᖅ ᐃᓕᓴᕆᔭᐅᓂᖓ 
ᑮᓇᐅᔭᕐᓂᑦ ᑮᓇᐅᔾᔭᒃᓴᕈᑎᐅᖃᑦᑕᖅᑐᓂᒡᓗ ᐊᒻᒪ ᐊᑐᐃᓐᓇᐅᑎᑦᑎᔨᓄᑦ.  ᐱᓇᓱᐊᖅᑐᑦ 
                                                 
2ᐱᖃᑕᐅᓚᐅᖏᑦᑐᑦ ᑰᐸᒡ, ᐊᖏᖃᑎᒌᓚᐅᖏᓐᓇᒥᑦ ᑲᓇᑕᒥ-ᑯᐸᒡᒥᑦ ᐊᖏᕈᑎᐊᓂ 



ᐃᑲᔪᕋᓱᐊᕐᓗᒋᑦ ᐃᑲᔪᖅᓱᖃᑦᑕᖅᑐᑦ ᑮᓇᐅᔭᕐᓂᑦ, ᑮᓇᐅᔾᔭᒃᓴᖃᑦᑕᖏᑦᑐᑦ ᐊᓯᖏᓪᓗ ᐃᓄᖕᓅᖓᔪᑦ 
ᑲᑐᔾᔨᖃᑎᒌᑦ ᐊᑐᐃᓐᓇᐅᓗᑎᒃ ᓄᑖᓂ ᑮᓇᐅᔭᖅᑖᖅᑎᑦᑎᓯᐅᖑᔪᑦ ᓇᖕᒥᓂᖃᖅᑎᐅᖃᑦᑕᖅᑎᓂᒡᓗ 
ᐃᑲᔪᕈᓐᓇᖅᓯᖁᓗᒋᑦ ᕿᓂᖅᑎᓪᓗᒋᑦ ᑮᓇᐅᔾᔭᒃᓴᕈᑎᐅᖃᑦᑕᖅᑐᑦ ᐱᓕᕆᐊᒃᓴᓂ ᐱᐅᔪᓂ 
ᐃᓅᖃᑎᖃᑦᑎᐊᓕᕈᓐᓇᖅᓯᖁᓗᒋᑦ ᐊᒻᒪ ᐊᕙᑎᖏᑦ ᐊᓯᔾᔨᕈᓐᓇᕐᓗᑎᑦ.   
 
ᑲᓇᑕᒥᑦ ᒥᓂᔅᑕᑦ ᑐᙵᓱᒃᑎᑦᑎᓚᐅᖅᐳᖅ ᐱᓇᓱᐊᖅᑕᐅᔪᒥᑦ ᐃᓕᓴᖅᓯᔪᓐᓇᖅᓯᖁᓗᒋᑦ ᒪᓕᒐᕐᓂᑦ 
ᐊᐅᓚᑕᐅᔪᓂ ᑐᓴᐅᒪᔪᓐᓇᖅᓯᖁᓗᒋᑦ ᐅᐸᓗᖓᐃᔭᐅᑎᓂᒡᓗ ᐊᑲᐅᓕᐅᕈᑎᑦ ᐊᔾᔨᒌᖏᓐᓂᖏᑦ.  
ᑲᓇᑕᒥᐅᑦ ᒥᓂᔅᑕᖏᑦ ᓇᓗᓇᐃᖅᓯᓚᐅᕆᕗᑦ ᑮᓇᐅᔭᖁᑎᒋᔭᐅᓂᐊᖅᑐᓂ ᓇᖕᒥᓂᖃᖅᑎᓄᑦ 
ᓵᒋᐊᖃᖅᑐᑦ; ᑮᓇᐅᔭᒃᓴᖅᑕᐅᔪᑦ (ᓲᕐᓗ ᓄᓇᓕᖕᓂᑦ ᑲᑐᔾᔨᖃᑎᒌᓂᒃ) ᑲᔪᖏᖅᓴᐅᑕᐅᒋᐊᓖᑦ 
ᑮᓇᐅᔭᒃᓴᓕᕋᔭᕐᕋᒥᑦ ᐅᑎᕐᕕᐅᓕᕐᓗᑎᒡᓗ.   
 
ᑲᓇᑕᒥᑦ ᒥᓂᔅᑕᑦ ᑐᒃᓯᕋᒃᑲᓐᓂᖅᓯᒪᕗᑦ ᓇᓗᓇᐃᖅᓯᒃᑲᓂᕈᒪᓪᓗᑎᒃ ᖃᓄᖅ 
ᑮᓇᐅᔭᑖᖅᑎᑕᐅᔪᓐᓇᕐᒪᖔᑕ ᖃᓄᕐᓗ ᐊᑐᐃᓐᓇᐅᓕᖅᑎᑦᑎᔪᓐᓇᕐᒪᖔᑕ ᓄᓇᓕᖕᓂᑦ 
ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᒡᓗ.  
 
ᒥᓂᔅᑕᑦ ᐊᖏᖅᓯᒪᕗᑦ ᐃᓄᖕᓄᑦ ᐃᓱᒪᒃᓴᖅᓯᐅᖃᑎᒌᒃᑐᓄᑦ ᑲᑐᔾᔨᖃᑎᒌᓕᒃᑲᓐᓂᕐᓗᑎᑦ 
ᑲᓇᑕᒥᐅᓂ, ᓇᓗᓇᐃᖅᓯᓇᓱᐊᕐᓗᑎᑦ ᑮᓇᐅᔭᒃᓴᖅᑕᐅᔪᓐᓇᑲᐅᑎᒋᔪᓂ ᐱᓕᕆᐊᒃᓴᓂ 
ᑮᓇᐅᔭᖅᑖᕈᓐᓇᑐᐃᓐᓇᕆᐊᖃᖅᑎᓪᓗᒋᑦ, ᑕᑯᒋᐊᖅᑕᐅᓗᑎᒃ ᐊᑐᖅᑕᐅᔪᑦ ᐊᒃᑐᖅᑕᐅᓯᒪᔪᓂ.  
 
 
2030 ᑲᑎᒪᔾᔪᑎᒃᓴᑦ ᐱᕙᓪᓕᐊᓂᕐᒧᑦ  
ᑲᓇᑕᒥᑦ ᒥᓂᔅᑕᑦ ᑲᑎᒪᖃᑎᖃᓚᐅᖅᐳᑦ ᒐᕙᒪᑐᖃᒃᑯᓐᓂ ᐊᖏᖅᖢᑎᒡᓗ ᑐᓴᕈᒪᒃᑲᓐᓂᖅᑎᓪᓗᒋᑦ 
ᒐᕙᒪᑐᖃᒃᑯᑦ 2030−ᒥᑦ ᑲᑎᒪᔾᔪᑎᒃᓴᓂ ᐱᕙᓪᓕᐊᓂᕐᒧᑦ.   
 
ᒐᕙᒪᑐᖃᒃᑯᑦ ᑲᑎᒪᑎᓪᓗᒋᑦ, ᒥᓂᔅᑕ ᑐᑯᔅ ᐱᔾᔪᑎᐊᓂ ᑐᓴᖅᑎᑦᑎᓚᐅᖅᑐᖅ.  2015−ᒥᑦ, 
ᓯᓚᕐᔪᐊᖅᒥᑦ ᐊᐅᓚᑦᑎᔩᑦ ᐋᖅᑭᒋᐊᖅᑎᑦᑎᓚᐅᖅᓯᒪᕗᑦ ᑲᑎᒪᔾᔪᑎᒃᓴᓂ ᐱᕙᓪᓕᐊᔪᒃᓴᒥᑦ.  17-ᓂᒃ 
ᐱᕙᓪᓕᐊᔾᔪᑎᓴᖃᖅᐳᑦ ᐃᓗᓕᖃᖅᖢᑎᒃ ᐃᓄᓕᕆᓂᕐᒧᑦ, ᐊᕙᑎᓕᕆᓂᕐᒧᑦ ᐊᒻᒪ 
ᐱᕙᓪᓕᐊᒍᑎᒃᓴᓂ ᐊᑲᐅᓕᐅᕈᑎᓂᒃ.  ᒥᓂᔅᑕ ᑐᑯᔅ ᖃᐅᔨᓚᐅᖅᐳᖅ ᑲᓇᑕᒥᐅᓂ 
ᐱᓕᕆᖃᑎᒌᒡᓗᑎᑦ ᓇᓗᓇᐃᖅᓯᓇᓱᐊᕐᓗᑎᑦ ᐊᑐᐃᓐᓇᐅᔪᓂ ᐃᑲᔪᖅᑕᐅᔪᓐᓇᖁᓗᒋᑦ ᑲᓇᑕᒥᑦ 
ᐊᖏᖅᑕᐅᓯᒪᔪᓂ ᐱᓕᕆᐊᒃᓴᓄᑦ 2030−ᒥᑦ ᑲᑎᒪᔾᔪᑎᒃᓴᓂ ᐊᒻᒪ ᐱᔭᐅᕙᒌᕈᓐᓇᓗᐊᖅᑕᖅᓂ 
ᐃᓄᓕᕆᓂᕐᒧᑦ ᐱᕙᓪᓕᐊᔾᔪᑎᓂ ᐊᑲᐅᖏᓕᕈᑎᓂᒃ.  
 
ᑲᓇᑕᒥᐅᑦ ᒥᓂᔅᑕᖏᑦ ᑐᓴᕈᒪᓚᐅᖅᐳᑦ ᐃᓚᖏᑦ ᐅᐸᓗᖓᐃᖅᑐᒃᓴᓂ ᑐᒃᓯᕋᖅᑕᐅᔪᓂ 
ᒐᕙᒪᑐᖃᒃᑯᓐᓂ.  ᑲᓇᑕᒥᐅᑦ ᒥᓂᔅᑕᖏᑦ ᐃᓱᒪᒃᓴᖅᓯᐅᖅᑎᑦᑎᓚᐅᖅᐳᑦ ᓄᓇᓕᖕᓂᙶᖅᑐᑦ 
ᐱᓇᓱᐊᖅᑕᖏᓐᓂ ᐱᖃᑕᐅᔪᓪᓗ ᓇᖕᒥᓂᖃᖅᑏᑦ ᐃᓱᒪᒋᔭᐅᒋᐊᓖᑦ.   
 
ᒥᓂᔅᑕᑦ ᐊᖏᖅᓯᒪᕗᑦ ᖃᐅᔨᓴᖁᔨᓗᑎᑦ ᐊᐅᓚᑦᑎᔨᓂ, ᐃᓄᓕᕆᔨᒃᑯᓐᓂᙶᖅᑐᓂ 
ᑲᑎᒪᔭᖅᑐᖅᓯᒪᔪᓂ, ᐃᑲᔪᖅᓱᕈᓐᓇᑐᐃᓐᓇᕆᐊᖃᖅᑐᓂ ᑲᓇᑕᒥᑦ ᐊᖏᖅᑕᐅᓯᒪᔪᓂ 
ᐱᓕᕆᐊᖑᓗᓂ 2030−ᒥᑦ ᑲᑎᒪᔾᔪᑎᒃᓴᓂ.   
 
ᐊᑐᐃᓐᓇᐅᔪᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᐃᑲᔪᖅᑕᐅᔪᑦ 



ᑲᓇᑕᒥᑦ ᒥᓂᔅᑕᑦ ᑲᑎᖃᑎᖃᓚᐅᖅᐳᑦ ᑲᑎᒪᓂᕆᓚᐅᖅᑕᒥᖕᓂᑦ ᒐᕙᒪᑐᖃᒃᑯᑦ 
ᐅᖃᐅᓯᖃᕈᒪᓪᓗᑎᒡᓗ ᐱᓕᕆᖃᑎᖃᕈᒪᓪᓗᑎᒃ ᒪᒃᐱᖓᔪᓂ ᑲᑎᒪᓂᖅ ᐊᑐᐃᓐᓇᐅᔪᓂᒃ.  ᒥᓂᔅᑕᑦ 
ᐊᖏᓚᐅᖅᓯᒪᕗᑦ ᐃᓱᒪᒃᓴᖅᓯᐅᖁᔨᓗᑎᒃ ᒪᒃᐱᖓᔪᓂ ᑲᑎᒪᐃᓐᓇᖃᑦᑕᕐᓂᖅ 
ᐊᐅᓚᑕᐅᓇᓱᐊᖅᑎᓪᓗᓂ ᑐᓴᐅᒪᖃᑦᑕᐅᓗᑎᒃ ᑲᑎᒪᔨᕋᓛᓂ ᑕᐃᑲᓂ ᒥᓂᔅᑕᑦ ᐱᔭᒃᓴᖃᖅᑐᑦ 
ᐃᓄᓕᕆᓂᕐᒧᑦ ᑲᑎᒪᖃᑦᑕᖅᑎᓪᓗᒋᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᖃᖅᑐᓂ ᐅᖃᐅᔾᔨᔨᓂ 
ᑲᑎᒪᔨᕋᓛᖏᓐᓄᑦ.   
 
ᒐᕙᒪᑐᖃᒃᑯᑦ ᑲᑎᒪᑎᓪᓗᒋᑦ, ᒥᓂᔅᑕᑦ ᖁᐊᑐᑦ ᑐᓴᐅᒪᑎᑦᑎᓗᓂ ᐅᓪᓗᒥᒨᖓᔪᒥᒃ ᐱᖁᔭᒃᓴᖅ 
C−81−ᒥᑦ, ᑐᒃᓯᕋᖅᑕᐅᓯᒪᔪᖅ ᐊᑐᐃᓐᓇᐅᑎᑦᑎᓂᕐᒧᑦ ᑲᓇᑕᒥᑦ ᐱᖁᔭᖓᓂ:  ᐱᖁᔭᖅ 
ᓇᓗᓇᐃᖅᓯᓂᖅ ᐸᒡᕕᓵᖅᑕᐅᒋᐊᖃᖏᓐᓂᖅ ᑲᓇᑕᒥᑦ, ᐊᒻᒪ ᑐᓴᐅᒪᑎᑦᑎᓗᑎᒃ 
ᓴᓇᔭᐅᓚᐅᖅᓯᒪᓂᖓ ᑲᓇᑕᒥᐅᑦ ᐊᑐᐃᓐᓇᑎᑦᑎᒋᐊᓕᖕᓂᑦ ᐊᑐᖅᑕᐅᓯᐅᓂᕐᒧᑦ ᐱᕙᓪᓕᐊᓂᕐᒧᑦ 
ᑲᑐᔾᔨᖃᑎᒌᓐᓄᑦ.  ᑖᒃᑯᐊ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᑎᖃᑦᑕᖅᐳᑦ ᒐᕙᒪᑐᖃᒃᑯᑦ 
ᑲᑐᔾᔨᖃᑎᒌᖃᑦᑕᖅᐳᑦ ᐊᑐᐃᓐᓇᐅᑎᑦᑎᓂᕐᒧᑦ, ᓴᓇᔭᐅᓯᒪᕗᖅ ᐃᓱᒪᒋᔭᐅᓗᑎᒃ 
ᐊᑐᖅᑕᐅᖃᑦᑕᖅᓯᒪᓂᑰᓂ ᐃᓄᖕᓄᑦ ᑎᒥᒥᒍᑦ ᐊᔪᕈᑎᖃᖅᑐᓂ, ᐊᒻᒪ ᐃᑲᔫᑎᐅᕗᖅ 
ᒪᕐᕈᐃᓕᖓᖁᓇᒋᑦ ᐱᔨᑦᑎᖅᑕᐅᖃᑦᑕᖅᑐᓂ.  
 
ᒥᓂᔅᑕ ᖃᐅᑐᕐ ᑐᓴᐅᒪᑎᑦᑎᓚᐅᕆᕗᖅ ᐅᓪᓗᒥᒨᖓᔪᓂ ᒐᕙᒪᑐᖃᒃᑯᑦ ᑎᒥᒥᒍᑦ ᐊᔪᕈᑎᖃᖅᑐᓂ 
ᐱᓕᕆᐊᖑᓇᓱᐊᖅᑐᓂ ᐃᑲᔪᖅᑕᐅᔪᓂᒡᓗ, ᐱᖃᓯᐅᑎᓚᐅᖅᐳᑦ ᐅᓪᓗᒥᒨᖓᔪᓂ ᐊᖏᖅᑕᐅᓯᒪᔪᓂ 
ᑮᓇᐅᔭᕐᓂᑦ ᐊᑐᖅᑐᒃᓴᓂ 2019−ᒥᑦ, ᐳᓛᕆᐊᖅᑕᐅᓚᐅᖅᐳᑦ ᓯᓚᕐᔪᐊᒥᑦ ᑲᑐᔾᔨᖃᑎᒌᖑᔪᑦ 
ᐊᔾᔨᐅᖏᑦᑐᒥᑦ ᖃᐅᔨᓴᖅᑕᐅᖃᑦᑕᖅᑐᑦ, ᑲᑎᒪᓂᐅᓚᐅᖅᑐᒥᑦ ᑎᒥᒥᒍᑦ ᐊᔪᕈᑎᖃᖅᑐᓂ ᒪᐃ 
2019−ᖑᑎᓪᓗᒍ, ᑲᑎᒪᓂᐅᓚᐅᖅᑐᒥᑦ ᓯᓚᕐᔪᐊᒥᑦ ᑲᑐᔾᔨᖃᑎᒌᖑᔪᑦ ᑲᑎᒪᕐᔪᐊᕐᓂᐊᖅᑎᓪᓗᒋᑦ 
ᐱᔪᓐᓇᐅᑎᖏᓐᓂ ᐃᓄᖕᓄᑦ ᑎᒥᒥᒍᑦ ᐊᔪᕈᑎᖃᖅᑐᓂ ᔫᓂ 2019−ᒥᑦ.   
 
ᑲᓇᑕᒥᐅᑦ ᒥᓂᔅᑕᖏᑦ ᓴᖅᑭᑎᑦᑎᓚᐅᖅᐳᑦ ᑕᕐᕋᔭᐅᑎᒥᑦ ᒥᓂᔅᑕ ᖁᐊᑕᕐᒧᑦ 
ᓇᓗᓇᐃᖅᓯᓇᓱᐊᖅᖢᑎᒃ ᐊᒃᓱᕈᕐᓇᖅᑑᔪᓂᑦ ᐃᑲᔪᕋᓱᐊᖅᓗᒋᑦ ᐃᓄᖕᓂᑦ ᑎᒥᒥᒍᑦ ᐊᔪᕈᑎᖃᖅᑐᓂ 
ᐱᖃᑕᐅᓗᑎᒃ ᐊᑑᑎᖃᕈᓐᓇᖅᑐᓂ ᐊᔾᔨᒌᖏᑦᑐᓂ ᑲᓇᑕᒥᑦ ᒪᓕᒐᕐᓂᑦ ᐊᐅᓚᑕᐅᔪᓂ.   
 
ᒥᓂᔅᑕᑦ ᐅᖃᓪᓚᖃᑎᒌᓚᐅᖅᐳᑦ ᓴᓇᔭᕆᐊᖃᓪᓚᕆᖕᓂᕐᒥᑦ ᐃᖅᑲᓇᐃᔮᒃᓴᓂ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᖃᖅᑐᓂ, ᐊᓯᔾᔨᕆᐊᖃᓪᓚᕆᒃᑐᓂ ᑕᐃᒃᑯᐊ ᐃᓕᖅᑯᓯᖅᓱᑦᑎᐊᖏᑦᑐᒥᑦ ᐃᖅᑲᓇᐃᔭᕐᕕᖕᒥᑦ, 
ᓇᓗᓇᐃᖅᓯᔭᕆᐊᖃᕐᓂᕈᑎᒃ ᑎᒥᒥᒍᑦ ᐊᔪᕈᑎᖃᖅᑐᓄᑦ ᑖᒃᓰᔭᕐᓂᒃᑯᑦ ᑮᓇᐅᔭᓕᐅᖃᖅᑕᖅᑐᓂ 
ᐃᓗᐊᖏᑦᑑᒍᓐᓇᕆᐊᒃᓴᖓᓂ ᐱᓇᓱᐊᖅᑎᓪᓗᒋᑦ ᐊᒻᒪ ᐊᔪᖏᑐᓐᓇᕐᓗᑎᑦ, ᐅᓄᖅᓯᒋᐊᖃᖅᑎᓪᓗᒋᑦ 
ᖃᔅᓯᐅᓂᖏᑦ ᐃᓄᐃᑦ ᐱᓇᓱᐊᖅᑐᑦ ᐊᑎᓕᐅᖅᑕᐅᓗᑎᒃ ᑎᒥᒥᒍᑦ ᐊᔪᕈᑎᖃᖅᑐᓂ 
ᓄᐊᑦᑎᕕᐅᔪᓐᓇᖅᑐᓂ ᐸᕐᓇᒃᑕᐅᓯᒪᔪᓂ.   
 
ᒥᓂᔅᑕᑦ ᐊᖏᖅᓯᒪᕗᑦ ᐅᖃᖃᑎᒌᓪᓗᑎ ᓯᕗᓪᓕᐅᔾᔭᖏᓐᓂ ᑲᑐᔾᔨᖃᒌᑐᐃᓐᓇᕆᐊᖃᓐᓂᖏᓐᓂᒡᓗ 
ᑭᖑᓕᕐᒥᑦ ᑲᑎᒪᓂᐊᖅᑎᓪᓗᒋᑦ, ᑲᓇᑕᒥᑦ ᑐᒡᓕᐊᑕ ᒥᓂᔅᑕᓂ ᐱᔾᔪᑎᓂ ᑎᒥᒥᒍᑦ ᐊᔪᕈᑎᖃᖅᑐᓂ 
ᐅᑭᐅᒃᓵᖓᓂᐊᖅᑐᒥᑦ 2019-ᒥᑦ.   
 
ᓄᓇᖃᖅᑳᖅᓯᒪᔪᑦ ᓱᕈᓰᑦ ᒪᒃᑯᒃᑐᓪᓗ ᐸᖅᑭᔭᐅᔪᑦ, ᐊᒻᒪ ᔫᑕᓐ ᐊᑐᖃᑦᑕᖅᑕᖏᑦ (ᑲᓇᑕᒥᑦ ᒥᓂᔅᑕᑦ)  
 



ᑲᓇᑕᒥᑦ ᒥᓂᔅᑕᑦ ᐅᖃᖃᑎᒌᓚᐅᖅᐳᑦ ᒐᕙᑐᖃᒃᑯᑦ ᐊᖏᑕᓚᐅᖏᓐᓂᖓᓂ 
ᑲᑎᒪᖃᑎᖃᕈᒪᑎᓪᓗᒋᑦ ᑲᓇᑕᒥᐅᑦ ᐅᖃᖃᑎᒌᒃᑎᓪᓗᒋᑦ ᐱᖁᔭᒃᓴᖅ C-92−ᒥᑦ ᖃᐅᔨᖏᑎᓪᓗᒋᑦ 
ᓂᕈᐊᖅᑕᐅᔪᒃᓴᓂ ᑲᑐᔾᔨᖃᑎᒥᓂ, ᒪᓕᒐᓕᐅᕐᕕᐊᓂ ᐊᓪᓚᐃᑦ, ᐃᓄᐃᑦ ᑕᐱᕇ ᑲᓇᑕᒥᑦ ᐊᒻᒪ 
ᐊᓪᓚᖓᔪᐃᑦ ᑲᓇᑕᒥᑦ ᑲᑎᒪᔨᖏᓐᓂᒃ.  ᑲᓇᑕᒥᑦ ᒥᓂᔅᑕᑦ ᓇᓗᓇᐃᖅᓯᑎᓪᓗᒋᑦ ᐃᑲᔪᕈᒪᑎᓪᓗᒋᑦ 
ᐊᑐᖅᑕᐅᓯᐅᓂᒃ ᐱᖁᔭᒃᓴᓂ, ᒥᓂᔅᑕᑦ ᐅᖃᖃᑎᒌᓚᐅᖅᐳᑦ ᐃᓱᒫᓗᑎᒥᖕᓂᑦ 
ᐊᒡᕕᐊᕈᑎᐅᑐᐃᓐᓇᕆᐊᓕᖕᓂᑦ ᐱᔨᑦᑎᖅᑕᐅᖃᑦᑕᖅᑐᓂ ᐱᖃᑕᐅᑎᓪᓗᒋᓪᓗ ᒐᕙᒪᑐᖃᒃᑯᑦ 
ᐱᖁᔭᒃᓴᖓᓂ ᐱᑕᖃᖅᐸᒌᖅᑐᓂ ᑲᓇᑕᒥᐅᑉ ᐱᖁᔭᒃᓴᓂ ᐱᓕᕆᐊᕆᖃᑦᑕᖅᑕᖏᓐᓂᒡᓗ.  
 
ᒥᓂᔅᑕ ᐃᓄᓕᕆᔨᒃᑯᑦ ᐅᖃᖃᑎᖃᖅᓯᒪᕗᖅ ᓄᓇᕗᑦ ᒐᕙᒪᖓᓂ ᐃᓱᒫᓗᑎᒥᖕᓂᑦ ᐱᓪᓗᒍ 
ᐱᖁᔭᖅ C−92−ᒥᑦ, ᐱᖃᑕᐅᕗᖅ ᒐᕙᒪᑐᖃᒃᑯᑦ ᐱᖁᔭᒃᓴᖓᑦ ᐊᓯᔾᔨᕆᐊᖃᕐᓂᕈᓂ, 
ᐊᑐᖅᑕᐅᓯᐅᖑᔪᑦ ᑐᕌᖅᑕᐅᓯᒪᕙᒌᖅᑎᓪᓗᒍᑦ ᓄᓇᕗᒻᒥᑦ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑕᐅᖃᑦᑕᖅᑐᓂ ᐱᖁᔭᖓᓂ, ᓂᕈᐊᖅᑕᐅᓚᐅᖅᓯᒪᔪᖅ ᑲᑐᔾᔨᖃᑎᒌᖏᓐᓄᑦ ᐃᓄᐃᑦ 
ᓇᖕᒥᓂᖃᖅᑎᖏᓐᓄᑦ.  ᒥᓂᔅᑕ ᑎᑎᕋᓚᐅᖅᓯᒪᕗᖅ ᐅᖃᐅᔾᔨᔩᑦ ᓄᓇᕗᑦ ᒐᕙᒪᖓᓂ 
ᐱᔭᕆᐊᖃᓪᓚᕆᖕᓂᖓᓂ ᒐᕙᒪᑐᖃᒃᑯᑦ ᑐᑭᓯᔭᕆᐊᖃᓂᖏᓐᓄᑦ 
ᐱᖁᔭᒃᓴᖓᓂ,ᖃᓄᐃᑦᑑᓪᓚᖅᑖᕐᓂᖓ ᐱᔨᑦᑎᖃᑦᑕᖅᑐᑦ ᒪᓕᒐᑦ ᐅᑭᐅᖅᑕᖅᑐᒥ, 
ᐊᒃᓱᕈᓐᓇᑦᑕᖅᑐᓪᓗ ᓄᓇᕗᒻᒥᐅᑦ ᖃᓄᐃᖃᑦᑕᕐᓂᖏᑦ ᐱᔨᑦᑎᖅᑕᐅᑎᓪᓗᒋᑦ.    
 
ᑲᓇᑕᒥᑦ ᒥᓂᔅᑕᐃᑦ ᐃᓱᒫᓗᑎᒥᖕᓂᑦ ᐅᖃᐅᓯᖃᕈᓐᓇᖅᓯᒪᐅᖅᐳᑦ ᒐᕙᒪᑐᖃᒃᑯᑦ ᑮᓇᐅᔭᕐᓂᑦ 
ᐊᑐᖃᑦᑕᖅᑎᓪᓗᒋᑦ ᐊᑐᖅᖢᑎᒃ ᔪᐊᑕᓐ ᐊᑐᖃᑦᑕᖅᑕᖏᓐᓂ ᖃᐅᔨᒪᓇᑎᒃ ᖃᓄᑎᒋᑦ 
ᑮᓇᐅᔭᖅᑖᖅᑎᑕᐅᓯᒪᓂᖏᓐᓂ ᑕᒪᕐᒥᑦ ᒪᓕᒐᕐᓂ ᐊᐅᓚᑕᐅᔪᓂ, ᑮᓇᐅᔭᖅ ᓇᒥ ᐊᑐᖅᑕᐅᖕᒪᖔᑦ 
ᓂᕆᐅᒋᔭᐅᑐᐃᓐᓇᕆᐊᓕᖕᓂᒡᓗ ᑲᓇᑕᒥᐅᓂ.   
 
ᒥᓂᔅᑕᑦ ᐊᖏᖅᓯᒪᕗᑦ ᑐᒃᓯᕋᕈᒪᓪᓗᑎᑦ ᑐᐊᕕᕐᓇᑑᓗᓂ ᐅᖄᓚᐅᑎᒃᑯᑦ ᑐᓴᖅᓴᐅᒃᑯᑦ ᑲᑎᒪᓗᑎᑦ 
ᒥᓂᔅᑕᒧᑦ ᓄᓇᖃᖅᑳᖅᓯᒪᔪᑦ ᐱᔨᑦᑎᖅᑕᐅᖃᑦᑕᖅᑐᑦ ᑲᓇᑕᒥᑦ ᐅᖃᐅᓯᖃᕐᓗᑎᑦ ᐃᓱᒫᓗᑎᒥᖕᓂᑦ 
ᐱᓪᓗᒍ ᐊᒃᑐᖅᑕᐅᓯᒪᓂᖓ ᐱᔭᒃᓴᖅ ᒪᓕᒐᕐᓂᑦ ᐊᐅᓚᑕᐅᕝᕕᖏᔭᖏᓐᓂᑦ.  ᒥᓂᔅᑕᑦ 
ᐊᖏᓚᐅᖅᐳᑦ ᐅᖃᓛᐅᑎᒃᑯᑦ ᑐᓴᖅᓴᐅᖃᑦᑕᖅᑐᒃᑯᑦ ᑲᑎᒪᓗᑎᑦ ᐃᑲᕋᓕᐊᖅᓯᒪᖏᑦᑐᒃᑯᑦ, 
ᑎᑎᖅᑲᑎᒌᒃᑐᒃᑯᑦ ᓇᓗᓇᐃᖅᓯᓯᒪᓗᓂ ᓇᒃᓯᐅᔾᔨᓯᒪᔪᓂ ᐃᓱᒫᓗᑎᒥᖕᓄᑦ.   
 
ᒥᓂᔅᑕ ᐃᓄᓕᕆᔨᒃᑯᓐᓄᑦ ᑎᑎᕋᓚᐅᖅᓯᒪᔪᑦ ᐅᖃᐅᓯᖃᕐᓗᑎᑦ ᐱᖁᔭᕐᔪᐊᓂ ᑲᔪᓯᑎᑦᑎᔩᑦ 
ᑲᑎᒪᔨᕋᓛᙳᐃᓐᓇᖅᑐᓂ ᓄᓇᖃᖅᑳᖅᓯᒪᔪᓄᑦ ᐄᑉᐳ 30, 2019−ᒥᑦ, ᓇᓗᓇᐃᖅᓯᓇᓱᐊᖅᖢᑎᑦ 
ᓄᓇᕗᑦ ᒐᕙᒪᖓᓂ ᐱᓪᓗᒍ ᐱᖁᔭᖅ C−92−ᒥᑦ.  ᒥᓂᔅᑕᑦ ᓇᓗᓇᐃᖅᓯᓚᐅᖅᐳᑦ 
ᐃᑲᔪᖅᓱᖅᑕᒥᖕᓂᑦ ᐅᐸᓚᐅᕐᓂᒋᕆᔭᖕᓂᑦ.   
 
ᐱᓕᕆᐊᖑᔪᒃᓴᑦ:  
ᓄᓇᕗᑦ ᐱᖃᑕᐅᓕᒑᕗᑦ ᐊᐅᓚᑦᑎᔨᓄᑦ ᐊᔾᔨᒌᖏᑦᑐᓂ ᐃᓄᓕᕆᔨᐅᖃᑎᒌᑦ ᐱᓕᕆᖃᑎᒌᒃᑐᓄᑦ, 
ᐱᖃᑕᐅᕗᑦ ᓄᓇᖃᖅᑳᖅᓯᒪᔪᑦ ᓱᕈᓰᑦ ᐸᖅᑭᔭᐅᔪᓄᑦ ᐱᓕᕆᖃᑎᒌᒃᐸᒃᑐᓄᑦ, ᐊᒻᒪ ᐊᔪᖅᓴᖅᑐᑦ 
ᐅᖃᐅᔾᔨᔨᕋᓛᖏᓐᓄᑦ ᐊᒻᒪ ᔫᑕᓐ ᐊᑐᖃᑦᑕᖅᑐᓄᑦ ᐱᓕᕆᖃᑎᒌᒃᑐᑦ.   ᓄᓇᕗᑦ 
ᖃᐅᔨᓴᐃᓐᓇᕐᓂᐊᖅᑐᑦ ᒐᕙᒪᑐᖃᒃᑯᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑕᐅᕙᒃᑐᓄᑦ ᐱᖁᔭᒃᓴᖓᓂ, 
ᒎᑕᓐ ᐊᑐᖃᑦᑕᖅᑕᖓᓄᑦ ᐊᒻᒪ ᐃᓄᖕᓅᖓᔪᓂ ᓱᕈᓯᕐᒧᑦ ᓯᕗᓪᓕᐅᔾᔨᐅᓇᓱᐊᖅᑐᑦ ᐊᒻᒪ 
ᒐᕙᒪᑐᖃᒃᑯᑦ ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ ᐸᕐᓇᐅᑖᓂ.   
 



ᐃᓚᓕᐅᑎᓯᒪᔪᑦ:  ᒐᕙᒪᑐᖃᒃᑯᑦ ᑐᓴᖅᑎᑦᑎᔾᔪᑏᑦ 
 
 
 
ᒐᕙᒪᑐᖃᒃᑯᑦ ᒥᓂᔅᑕᖏᑕ ᐅᓂᒃᑳᓕᐊᖓᑦ ᒪᓕᒐᓕᐅᕐᕕᐊ  
 
 
 
            
ᒥᓂᔅᑕ      ᒥᓂᔅᑕᐅᑉ ᑐᒡᓕᐊ  
 
 



 

         

ᐱᕙᓪᓕᐊᔪᑦ ᑐᓴᒐᒃᓴᑦ 
ᓴᖅᑭᑕᐅᑲᐅᑎᒋᔭᕆᐊᓖᑦ 
 
ᒐᕙᒪᑐᖃᒃᑯᑦ, ᓄᓇᓕᕐᔪᐊᑦ ᐊᕕᒃᑐᖅᓯᒪᓂᐅᔪᑦ ᐊᒻᒪ ᓄᓇᓕᕋᓛᖑᓂᒃᓴᑦ ᐊᕕᒃᑐᖅᓯᒪᓂᐅᔪᑦ ᒥᓂᔅᑕᐅᑎᖏᑦ 
ᐱᓕᕆᖃᑎᒌᓲᑦ ᐱᐅᓯᒋᐊᕐᓗᒍ ᖃᓄᐃᓕᖓᔾᔪᑎᖏᑦ ᑲᓇᑕᒥᐅᑕᑦ  
ᒥᓂᔅᑕᐅᑎᑦ ᑐᓂᓯᒪᓪᓗᑎᒃ ᐱᐅᓯᒋᐊᖅᑎᓪᓗᒍ ᐃᓄᓕᕆᔨᒃᑯᑦ ᐲᔭᕐᓗᒋᑦ ᑐᓗᕈᑕᐅᕙᒃᑐᑦ  
 
ᐊᐃᕆᓕ 24, 2019    ᓵᔅᑲᑑᓐ, ᓵᔅᑳᑦᑐᐊᓐ            ᐃᖅᑲᓇᐃᔮᖃᕐᓂᖅ ᐃᓄᓕᕆᓂᕐᓗ ᑲᓇᑕᒥ 
 
ᒐᕙᒪᑐᖃᒃᑯᑦ, ᓄᓇᓕᕐᔪᐊᑦ ᐊᕕᒃᑐᖅᓯᒪᓂᐅᔪᑦ ᐊᒻᒪ ᓄᓇᓕᕋᓛᖑᓂᒃᓴᑦ ᐊᕕᒃᑐᖅᓯᒪᓂᐅᔪᑦ ᒥᓂᔅᑕᐅᑎᖏᑦ ᑲᒪᒋᔭᖃᖅᑐᑦ 
ᐃᓄᓕᕆᔨᒃᑯᓐᓄᑦ* ᑲᑎᖦᖢᑎᒃ ᑐᓴᖃᑦᑕᐅᑎᔭᕐᑐᕐᖢᑎᒃ, ᐅᖃᖃᑎᒌᒍᑎᒋᓪᓗᒋᑦ ᓯᕗᓪᓕᐅᔾᔭᐅᒐᔪᒃᑐᑦ ᐱᓕᕆᖃᑎᒌᒃᖢᑎᒃᓗ 
ᒪᑐᐃᕈᑎᓕᕆᓪᓗᑎᒃ ᐃᓅᖃᑎᒌᖕᓂᕐᒧᑦ ᐊᑐᐊᒐᑦ ᐱᔾᔪᑎᖏᑦ.  ᒥᓂᔅᑕᐅᑎᑦ ᕿᒥᕐᕈᓪᓗᑎᒃ ᐱᕚᓪᓕᕈᑎᐅᓪᓗᐊᑕᖅᑐᓂᒃ 
ᓄᓇᓕᐅᔪᓕᒫᓂᑦ ᐱᓕᕆᐊᖃᒃᑲᓐᓂᓪᓗᐊᕐᓂᕋᔅᓯᒻᒫᑦ ᑲᓇᑕᒥᐅᓕᒫᑦ ᐱᕚᓪᓕᕈᑎᖃᕐᓂᐊᕐᒪᑕ ᐃᓚᐅᑎᑦᑎᔪᒥᒃ ᐊᔪᖅᓴᙱᑦᑐᒥᒃᓗ 
ᑲᓇᑕᒥ.  
 
ᑲᑎᒪᓂᖅ ᑲᑎᒪᑎᑦᑎᔨᖃᒃᑲᓐᓂᕐᖢᓂ ᓂᕈᐊᖅᑕᐅᓯᒪᔪᖅ ᔮᓐ−ᐊᐃᕝᔅ ᑑᑯᓗᔅ. ᒐᕙᒪᑐᖃᒃᑯᓐᓄᑦ ᒥᓂᔅᑕ ᖃᑕᙳᑎᒌᓄᑦ, 
ᓄᑕᖅᑲᓄᑦ ᐃᓅᖃᑎᒌᓄᓪᓗ ᐱᕙᓪᓕᐊᓂᕐᒥ, ᐊᒻᒪ ᓂᕈᐊᖅᑕᐅᓯᒪᔪᖅ ᐹᓪ ᒥᐅᕆᒪᓐ, ᓵᔅᑳᑦᑐᐊᓐ ᒥᓂᔅᑕᖓ ᐃᓄᓕᕆᔨᒃᑯᓐᓄᑦ.  
ᒥᓂᔅᑕᑦ ᐅᖃᖃᑎᒌᒍᑎᖃᕐᖢᑎᒃ ᐊᒃᓱᕈᕐᓇᖅᑐᓂᒃ ᐱᔾᔪᑎᓂᑦ, ᐃᓚᐅᓪᓗᑎᒃ ᐊᔪᖅᓴᓗᐊᕈᓐᓃᖅᑎᑦᑎᓇᓲᑎᑦ, 
ᐊᖏᕐᕋᖃᙱᑦᑐᓕᕆᓂᖅ ᐊᒻᒪ ᓂᕿᖃᑦᑎᐊᕈᓐᓇᙱᓐᓂᖅ.  ᐊᖏᖃᑎᒌᒃᖢᑎᒃ ᐋᖅᑭᒍᑎᒃᓴᑦ ᖃᓄᖅᑑᑲᐅᖅᑐᕈᑎᐅᔪᓐᓇᕐᓗᑎᒃ, 
ᐃᓗᐃᑦᑑᑎᑦᑎᓂᖅ, ᐃᓱᒪᒋᓗᒋᓪᓗ ᐊᓯᐊᒎᖔᕈᓐᓇᕐᓂᖏᑦ ᐱᔭᕆᐊᓕᖏᓐᓂᑦ ᑲᓇᑕᓕᒫᒥ ᐃᒃᐱᒋᓯᓐᓈᓪᓗ ᓄᓇᓕᐅᔪᑦ 
ᐃᖅᑲᓇᐃᔮᖏᑦ ᑲᒪᒋᔭᕆᐊᖃᖅᑕᖏᓪᓗ.  
 
ᒥᓂᔅᑕᐅᑎᑦ ᐅᖃᖃᑎᒌᒍᑎᖃᕆᓪᓗᑎᒃ ᐱᒻᒪᕆᐅᓂᖓᓂᒃ ᑲᑎᖅᓱᖅᓯᒪᔪᓂᒃ ᐊᒥᖅᑳᖃᑎᖃᕐᓂᖅ, ᐊᒻᒪᓗᑦᑕᐅᖅ ᐱᕕᒃᓴᓂᒃ 
ᑲᑐᔾᔨᖃᑎᒌᒃᓗᑎᒃ ᐃᓅᖃᑎᒌᓄᑦ ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᓂ ᐃᓅᖃᑎᒌᓄᓪᓗ ᑮᓇᐅᔭᓕᕆᓂᕐᒥ ᐊᑐᓕᖅᑎᑦᑎᓃᑦ 
ᐃᑲᔪᕈᓐᓇᖅᑐᒥᒃ ᐱᓕᕆᐊᕆᓗᒍ ᓄᓇᓕᖕᓂ ᐊᒃᓱᕈᕐᓇᖅᑐᓂᑦ ᐱᕈᖅᑎᑦᑎᔪᓂᒃᓗ ᒫᓐᓇ ᒐᕙᒪᑐᖃᒃᑯᑦ, ᓄᓇᓕᕐᔪᐊᖑᓂᖅᓴᓂ 
ᐊᕕᒃᑐᖅᓯᒪᓂᐅᔪᓂ ᐊᒻᒪ ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ ᐱᓕᕆᐊᕆᒋᐊᓕᖕᓂᑦ.  ᐊᒻᒪᑦᑕᐅᖅ, ᒐᕙᒪᑐᖃᒃᑯᑦ 
ᒐᕙᒪᖓ ᖃᐅᔨᑎᑦᑎᓪᓗᑎᒃ ᐱᔪᒪᓂᖃᕐᓂᕐᒥᓂᒃ ᐅᖃᖃᑎᖃᕈᒪᓪᓗᑎᒃ ᑲᒪᒋᔭᖃᖅᑐᓂᒃ ᒥᓂᔅᑕᓂᑦ ᓄᓇᓕᕐᔪᐊᓂ 
ᐊᕕᒃᑐᖅᓯᒪᓂᐅᔪᓂ ᐊᒻᒪ ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ ᑐᕌᕆᓗᒍ ᐋᖅᑭᒃᓯᓂᖅ ᑲᓇᑕᒥ ᐃᓕᓐᓂᐊᕐᕕᖕᓂ 
ᓂᕿᓄᑦ ᐱᓕᕆᐊᒃᓴᒥᑦ ᐱᑎᑦᑎᓪᓗᑎᒃ ᕿᒥᕐᕈᔾᔪᑎᓂᒃ 2030 ᑲᑎᒪᔾᔪᑎᒃᓴᒥᑦ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᓂᕐᒥ ᖃᓄᕐᓗ 
ᑐᑭᓕᐊᖓᑎᑦᑐᓐᓇᕐᒪᖔᔾᔪᒃ ᓯᕗᓪᓕᐅᑎᔭᕆᐊᖃᖅᑕᖏᓐᓂᑦ ᐱᓕᕆᐊᖏᓐᓂᒃᓗ ᓄᓇᓕᕐᔪᐊᓂ ᐊᕕᒃᑐᖅᓯᒪᓂᐅᔪᓂ ᐊᒻᒪ 
ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ.   
 
ᑲᑎᒪᓚᐅᙱᑎᓪᓗᒋᑦ, ᓂᕈᐊᖅᑕᐅᓯᒪᔪᖅ ᓯᒪᔅ ᐆᕆᒐᓐ, ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᓄᑦ, ᑲᑎᒍᑎᓪᓗᓂᒋᑦ 
ᒐᕙᒪᑐᖃᒃᑯᑦ, ᓄᓇᓕᕐᔪᐊᑦ ᐊᕕᒃᑐᖅᓯᒪᓂᐅᔪᑦ ᐊᒻᒪ ᓄᓇᓕᕋᓛᖑᓂᒃᓴᑦ ᐊᕕᒃᑐᖅᓯᒪᓂᐅᔪᑦ ᒥᓂᔅᑕᐅᑎᖏᑦ ᑐᓴᕆᐊᖅᑐᕐᖢᓂ 
ᓄᓇᓕᕋᓛᖑᓂᖅᓴᓄᑦ ᐊᕕᒃᑐᖅᓯᒪᓂᐅᔪᑦ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂᑦ ᑕᐅᑐᒃᑕᖏᑎᒍᑦ ᖃᔅᓯᑲᓪᓚᖕᓄᑦ ᐃᓄᓕᕆᔨᒃᑯᑦ 
ᓯᕗᓪᓕᐅᑎᔭᕆᐊᖃᖅᑕᖏᓐᓂᒃ, ᐃᓚᐅᓪᓗᓂ ᐱᐅᓯᒋᐊᖅᑎᑦᑎᓂᖅ ᐊᑐᓵᕈᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᒪᒃᑯᒃᑐᓪᓗ 
ᑲᒪᒋᔭᐅᔪᓂ, ᐊᖏᕐᕋᖃᙱᑦᑐᓕᕆᓂᖅ ᐱᐅᓛᒃᑯᓪᓗ ᐊᑐᕋᓲᑎᑦ ᐱᕕᒃᓴᓪᓗ ᐃᓅᖃᑎᒌᓄᑦ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥ. 
 
ᐱᖃᑖᓂᒃ ᐅᓪᓗᕐᒥ ᑲᑎᒪᓂᕐᒥ, ᓂᕈᐊᖅᑕᐅᓯᒪᔪᖅ ᑲᐅᕐᓚ ᑯᐊᓪᑐᐊᕝ, ᒐᕙᒪᑐᖃᒃᑯᓐᓄᑦ ᒥᓂᔅᑕ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ 
ᓂᐅᕕᖅᑐᓕᕆᓂᕐᒧᓪᓗ ᐱᔪᓐᓇᕐᕕᒋᔭᖏᓐᓄᓪᓗ, ᐅᖃᖃᑎᒌᒃᖢᑎᒃ ᐱᔪᓐᓇᕐᕕᒋᔭᖏᓐᓂᒃ ᐊᔪᕈᑎᖃᖅᑐᓄᓪᓗ ᐃᑲᔪᖅᑕᐅᕝᕕᑦ 
ᓄᓇᓕᕐᔪᐊᖑᓂᖅᓴᓂᒃ ᐊᕕᒃᑐᖅᓯᒪᓂᐅᔪᓂ ᐊᒻᒪ ᓄᓇᓕᕋᓛᖑᓂᖅᓴᓂᒃ ᐊᕕᒃᑐᖅᓯᒪᓂᐅᔪᓂ ᖃᓄᕐᓗ 
ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᑕ ᐃᑲᔪᕐᓗᖏᑦ ᐃᓄᐃᑦ ᐊᔪᕈᑎᖃᖅᑐᑦ ᑐᕌᕆᔭᖃᕐᖢᑎᒃ ᐋᖅᑭᒃᓯᓂᕐᒥᒃ ᐃᓚᐅᑎᑦᑎᓂᖅᓴᐅᔪᓂᒃ, 
ᐱᕝᕕᒋᔪᓐᓇᕐᓂᖅᓴᐅᔪᓂᒃ ᑐᓗᕈᑎᖃᙱᑦᑐᓂᒃᓗ ᑲᓇᑕᒥ.   
 
ᐅᖃᐅᓯᐅᔪᑦ 
 
“ᐊᓕᐊᓇᐃᒍᓱᒃᑐᖓ ᒐᕙᒪᑐᖃᒃᑯᑦ, ᓄᓇᓕᕐᔪᐊᑦ ᐊᕕᒃᑐᖅᓯᒪᓂᐅᔪᑦ ᐊᒻᒪ ᓄᓇᓕᕋᓛᖑᓂᒃᓴᑦ ᐊᕕᒃᑐᖅᓯᒪᓂᐅᔪᑦ 
ᒥᓂᔅᑕᐅᑎᖏᑦ ᑲᒪᒋᔭᖃᖅᑐᑦ ᐃᓄᓕᕆᔨᒃᑯᓐᓄᑦ ᑲᑎᒪᒐᔪᖕᒪᑕ ᐱᓕᕆᖃᑎᒌᒃᐸᒃᖢᑎᒃᓗ.  ᖁᔭᓐᓇᒦᒃ ᑖᒃᑯᓄᖓ 
ᐱᓕᕆᖃᑎᒌᒐᓲᑎᓄᑦ, ᐅᓄᙱᓐᓂᖅᓴᑦ ᑲᓇᑕᒥᐅᑦ ᐊᔪᖅᓴᕐᓇᖅᑐᒃᑰᖅᑐᑦ ᐅᓄᕐᓂᖅᓴᓪᓗ ᐃᓚᐅᖃᑕᐅᓕᖅᑐᑦ ᕿᑎᐊᓃᑦᑐᓂᒃ. 



ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᔪᒍᑦ ᐱᓕᕆᔭᒃᓴᖃᐅᕋᑦᑕ ᓱᓕ. ᑕᐃᒪᐃᓐᓂᖓᓄᑦ ᑐᓂᓯᒪᐃᓐᓇᖅᐳᒍᑦ ᐱᓕᕆᖃᑎᒋᓗᒋᑦ 
ᐱᓕᕆᖃᑎᒋᔭᓕᒫᕗᑦ ᐱᕈᖅᓴᐃᓗᑕ ᐊᔾᔨᒌᖏᑦᑐᓂᒃ, ᐊᔪᖅᓴᙱᑦᑐᓂᒃ ᐃᓚᐅᑎᑦᑎᑎᐊᖅᑐᓂᒃᓗ ᑲᓇᑕᒥ ᑲᓇᑕᒥᐅᓕᒫᑦ 
ᖃᐅᔨᔪᓐᓇᕐᓗᑎᒃ ᐱᒋᐊᕐᕕᒋᔪᓐᓇᖅᑕᓕᒫᖏᓐᓂᒃ.” 
– ᓂᕈᐊᖅᑕᐅᓯᒪᔪᖅ ᔮᓐ−ᐊᐃᕝᔅ ᑑᑯᓗᔅ, ᒥᓂᔅᑕ ᖃᑕᙳᑎᒌᓄᑦ, ᓄᑕᖅᑲᓄᑦ ᐃᓅᖃᑎᒌᓄᓪᓗ ᐱᕙᓪᓕᐊᓂᕐᒥ  
 
“ᐅᐱᓐᓇᓚᐅᖅᑐᖅ ᑐᙵᓱᒃᑎᓪᓗᒋᑦ ᒐᕙᒪᑐᖃᒃᑯᑦ, ᓄᓇᓕᕐᔪᐊᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ ᐊᒻᒪ ᓄᓇᓕᕋᓛᖑᓂᖅᓴᓂ 
ᐊᕕᒃᑐᖅᓯᒪᓂᐅᔪᓂ ᐃᖅᑲᓇᐃᔭᖃᑎᒃᑲ ᓵᔅᑳᑦᑐᐊᓐᒧᑦ.   ᑲᑎᒪᓂᖅ ᐱᕕᖃᕐᕕᑦᑎᐊᖑᓚᐅᖅᑐᖅ ᑲᔪᓯᑎᓪᓗᒍ 
ᐱᓕᕆᖃᑎᒌᒍᑎᕗᑦ ᐱᔾᔪᑎᓄᑦ ᐊᒃᑐᐃᔪᓄᑦ ᓄᑕᖅᑲᓂᑦ, ᖃᑕᙳᑎᒌᓂᑦ ᐊᒻᒪ ᐃᓄᖕᓂᒃ ᓄᓇᓕᑦᑎᓐᓂ, ᐱᓗᐊᖅᑐᒥᒃ 
ᑕᐃᒃᑯᓄᖓ ᐊᒃᑐᖅᑕᐅᓴᕋᐃᑦᑐᓄᑦ.  ᑲᑐᔾᔨᓗᑕ, ᐱᕚᓪᓕᖅᑎᑦᑎᔪᒍᑦ ᐱᔾᔪᑎᓂᑦ ᓲᕐᓗ ᐊᔪᖅᓴᓗᐊᕈᓐᓃᖅᑎᑦᑎᓂᖅ, 
ᐱᔪᓐᓇᖅᑎᑦᑎᓂᖅ ᐊᒻᒪ ᐊᔪᕈᑎᖃᖅᑐᓄᑦ ᐃᑲᔪᕐᓃᑦ, ᐃᓅᖃᑎᒌᓄᓪᓗ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ.  ᐱᓕᕆᒃᑲᓐᓂᕐᓂᖅ 
ᐱᔭᕆᐊᓕᒃ, ᓂᕆᐅᒋᔭᖃᖅᐳᒍᓪᓗ ᑲᔪᓯᑎᓪᓗᒍ ᑲᑐᔾᔨᖃᑎᒌᒃᓗᑕ ᐱᓇᔫᑎᕗᑦ ᐱᑎᓪᓗᒋᑦ ᐊᓯᔾᔨᖅᓴᕋᐃᑦᑐᓂ ᐱᔭᕆᐊᓕᑦ 
ᑲᓇᑕᓕᒫᒥ ᐱᐅᓯᑎᒋᐊᕐᓗᒋᓪᓗ ᐃᓅᓯᖏᑦ ᑲᓇᑕᒥᐅᑕᑦ.” 
– ᓂᕈᐊᖅᑕᐅᓯᒪᔪᖅ ᐹᓪ ᒥᐅᕆᒪᓐ, ᓵᔅᑳᑦᑐᐊᓐ ᒥᓂᔅᑕᖓ ᐃᓄᓕᕆᔨᒃᑯᓐᓄᑦ 
 
 
“ᐅᓪᓗᒥᐅᔫᑉ ᑐᓂᓯᒪᑦᑎᐊᕈᑎᖓ ᐱᔨᕆᖃᑎᒌᖕᓂᕐᒧᑦ ᐱᒻᒪᕆᐅᔪᖅ ᓯᕗᒻᒧᐊᖕᓂᕐᒧᑦ ᐱᑎᓪᓗᒍ ᓱᓕᔪᒥᒃ ᐱᕕᒃᓴᒥᒃ ᑲᓇᑕ.  
ᐃᖅᑲᓇᐃᔮᑦᑎᓐᓂᒃ ᐱᓕᕆᐊᒃᓴᖃᖅᑐᐃᓐᓇᐅᔪᒍᑦ ᑎᑭᐅᑎᔭᕌᖓᑦ ᑕᐃᒪᐃᔾᔮᖅᑰᔨᙱᑦᑐᑦ ᐱᕝᕕᒋᔪᓐᓇᖅᑐᑦ ᐊᑐᕐᓂᑯᖃᓕᕐᓂᖅ 
ᐃᓄᖕᓄᑦ ᐊᔪᕈᑎᖃᖅᑐᓄᑦ.   ᓂᕆᐅᒃᐳᖓ ᐱᓕᕆᖃᑎᖃᕐᓂᐊᕐᓂᕐᒥᒃ ᓄᓇᓕᕐᔪᐊᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ ᐊᒻᒪ 
ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ ᐃᖅᑲᓇᐃᔭᖃᑎᒃᑲ ᐱᕈᖅᐸᓪᓕᐊᑎᓪᓗᒍ ᐱᖃᖃᑎᕗᑦ ᒫᓐᓇᐅᔪᖅ 
ᐱᓕᕆᐊᖃᕐᓗᑕᓗ ᑕᐅᑐᙳᐊᖅᑕᑦᑎᓐᓂᒃ ᐃᓚᐅᑎᑦᑎᔪᓂᒃ ᑐᓗᕈᑎᖃᙱᑦᑐᓂᒃᓗ ᑲᓇᑕᒥ.”  
– ᓂᕈᐊᖅᑕᐅᓯᒪᔪᖅ ᑲᐅᕐᓚ ᑯᐊᓪᑐᐊᕝ, ᒥᓂᔅᑕ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ ᓂᐅᕕᖅᑐᓕᕆᓂᕐᒧᓪᓗ ᐱᔪᓐᓇᕐᕕᒋᔭᖏᓐᓄᓪᓗ 
 
 
*ᐱᔾᔪᑎᒋᓪᓗᒍ ᒫᓐᓇᓕᓴᖅ ᐊᒡᒋᖅᑐᓂᒃᓗ ᓂᕈᐊᕐᓇᕐᓃᑦ, ᑭᒡᒐᖅᑐᐃᔨᑎᖃᓚᐅᙱᑦᑐᖅ ᐃᐅᓪᐴᑕᒥᙶᖅᑐᓂᑦ ᐊᒻᒪ ᓂᐅᕙᐅᓐᓛᓐ ᓛᐸᑐᐊᓕᒥᒃᓗ ᑲᑎᒪᓂᕐᒥ.   

ᑐᓴᐅᒪᒃᔪᑎᓕᕆᓂᕐᒧᑦ ᖃᐅᔨᒋᐊᕈᒪᒍᕕᑦ ᐊᑏ ᖃᐅᔨᒋᐊᕐᕕᒋᒍᒃ: 
 
 
ᕚᓗᕆ ᒋᓚᐃᔪᕐ  
ᐱᕙᓪᓕᐊᔪᓄᑦ ᑎᑎᕋᖅᑎ 
ᑎᑎᕋᕐᕕᖓ ᓂᕈᐊᖅᑕᐅᓯᒪᔪᖅ ᔮᓐ−ᐊᐃᕝᔅ ᑑᑯᓗᔅ, P.C., M.P. 
– ᓂᕈᐊᖅᑕᐅᓯᒪᔪᖅ ᔮᓐ−ᐊᐃᕝᔅ ᑑᑯᓗᔅ, ᒥᓂᔅᑕ ᖃᑕᙳᑎᒌᓄᑦ, ᓄᑕᖅᑲᓄᑦ ᐃᓅᖃᑎᒌᓄᓪᓗ ᐱᕙᓪᓕᐊᓂᕐᒥ  
819-654-5546 
 
ᑐᓇᓴᕋᔅᓴᓂᐊᖅᑏᑦ ᐊᓪᓚᕝᕕᖓ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑭᒃᑯᑐᐃᓐᓇᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ 
819-994-5559 
media@hrsdc-rhdcc.gc.ca 
ᒪᓕᒃᑎᒍᑦ ᑐᐃᑐᒃᑯᑦ  

